
He rauemi mā ngā Kaiako                                                                                                         
Te tūhono i te Tautokorua NCEA me Te Marautanga kua whakahoutia  

Te Reo Whakaputa: US 32415 Ka whakamahi i te reo kia tutuki ai tētahi pūtakenga whakawhiti kōrero, tuhituhi hoki 

Ka aromatawai te Kete Manarua i te wā ka mārama pū ngā ākonga ki te Tūārere 3, kua tīmata hoki rātou ki te mahi ki te Tūārere 4 o Te 
Marautanga o Aotearoa (TMoA) kua whakahoutia. Ki te kore ngā ākonga e eke ki tēnei taumata, kāore rātou i te rite.   

The Kete Manarua assess when students have control of Tūārere 3 and have begun to work at Tūārere 4 of the refreshed Te Marautanga o 
Aotearoa (TMoA).  If students are not at this level, they are not ready for the Kete Manarua. 

Ko te whakaaro ka mau tonu i ngā ākonga ō rātou mōhiotanga o mua mai i ngā Tūārere 1 ki te 3 o Te Marautanga o Aotearoa hou, ā, ka ārahi tēnei i tā 
rātou ako e tautokohia ai te tūhono ki te Tautokorua NCEA. 

 
It is expected that the prior knowledge students gain from Tūārere 1-3 of the refreshed Te Marautanga o Aotearoa is carried over and informs their 

learning to support the alignment with the NCEA Co-requisite. 

Paerewa Tautokorua 
NCEA 32415 

Te Wāhanga Ako Te Reo 
Rangatira kua whakahoutia 

Tūārere 3/4 
 

 

Putanga ako 1:  Ka whakamahi i te reo kia tutuki ai tētahi pūtakenga whakawhiti kōrero, tuhituhi hoki. 

Paearu mahi Whenu Ka mōhio Ka whakaatu 

1.1 Ka kōwhiri i ngā rautaki 
matua e tutuki ai te 
pūtakenga whakawhiti 
kōrero, tuhituhi hoki. 
 

 

Tuhituhi 
 
Kōrero 
 
 

Ka waihangatia tētahi kōrero, tētahi tuhinga 
hoki mō ngā pūtake rerekē pēnei i: 

• te whakapuaki tuakiri ahurea 
• te whakangahau 
• te whakamōhio atu 
• te tohutohu 
• te whakamahuki 
• te whakaahua 
• te whakawhere 
• te taki 
• te whakapuaki i ngā kare ā-roto, i ngā 

tirohanga whaiaro rānei. 

Ki te tuhi, ki te kōrero hoki mō ngā pūtake 
whāiti. 
 
Ki te whakaahua i ngā āhuatanga me ngā 
pūtake o ngā kōrero ka whai wāhi atu ia. 
 
Ki te tārai me te kōtuitui i ngā momo kōrero 
kia whai take. 

Paearu mahi Whenu Ka mōhio Ka whakaatu 

1.2 Ka mārama ngā 
whakaaro matua. 

 
 

Tuhituhi 
 
 
 
 

Mā ngā upoko, ngā kōwae me ngā 
whakakapinga e nahanaha ai te roanga o te 
kōrero. 
 
Ka whai pānga ki te mārama o te kōrero te 
whakaraupapa anō i ngā kōrero, te miramira i 
ētahi āhuatanga o ētahi taipitopito. 
 
Ki ngā rāutaki pēnei i: 

• te whakamahinga o ngā āhuatanga 
whāiti o te kōrero 

• te whakarāpopoto 
• te whakaraupapa kōrero 
• te whakamahi i te huahuatau, i te 

tairitenga, i te whakataukī rānei hei 
whakapuaki anō i te kōrero. 

Ki te whakanahanaha i ōna whakaaro kia 
arorau ka tuhi ana ia. 
 
Ki te waihanga kōrero ā-tuhi e whai tikanga 
ana, e poto ana, i runga i te whakaaro nui 
ki te minenga me te pūtake. 
 
Ki te whakamahi i te reo kakare, i te reo 
whakawhere rānei, hei whakaawe i te 
hunga e pānui ana. 
 
Ki te whai i te tikanga tuhituhi hei whakaoti 
i te tuhinga. 
 

1.2 Ka mārama ngā 
whakaaro matua. 

Kōrero Ka whakamahia ngā āhuatanga oro me ngā 
āhuatanga reo tinana hei kawe i te tikanga i te 
kōrero. 
 
Ka āwhina te whakaraupapa whakaaro i te 
māramatanga. 
 
Ka riro mā ngā taipitopito whakaahua e 
whakaū, e whakamahuki rānei te tikanga o te 
kōrero, mā reira hoki e takoto ai he taunaki. 

Ki te whakanahanaha i ōna whakaaro kia 
arorau ka tuhi ana ia. 
 
Ki te waihanga kōrero ā-waha e whai 
tikanga ana, e poto ana, i runga i te 
whakaaro nui ki te minenga me te pūtake. 
 
Ki te whakamahi i te reo kakare, i te reo 
whakawhere rānei, hei whakaawe i te 
hunga e pānui ana. 

Paearu mahi Whenu Ka mōhio Ka whakaatu 

1.3 Ka whakamahi i ngā 
āhuatanga reo e hāngai ana 
ki te horopaki me te hunga 
pānui. 
 
 

Tuhituhi 
 
 

He kīanga te kīwaha e whai tikanga ana, 
engari he rerekē te tikanga i tā ngā kupu ake e 
tohu mai ana. 
 
He kīanga whakaaro nui te whakataukī. 
 
Ka whai mana ngā whakatauākī nā runga anō i 
te tangata nāna te kōrero, nā te wā, nā te take 
rānei i whakapuakina ai. 
 
Ka mea te huahuatau he mea kē tētahi mea. 
 
Ka whakaahua te kupu whakarite i tētahi mea 
mā te āta whakatairite i tērā mea ki mea kē. 

Ki te whakamahi i te/ētahi reo whakaahua: 
• te whakamahi i te kupu whakarite, i 

te huahuatau 
• te tāwhai i te reo whakaahua o ngā 

kōrero kua kitea, kua pānuitia, kua 
rangona rānei 

• te whakaahua i ngā kare ā-roto 
• te whakamahi i ngā kupu me ngā 

kīanga whakaahua 
• te whakamahi i te kīwaha, te kīrehu, 

me te whakataukī, tae atu ki ērā ka 
kaha kitea, ki ngā whakataukī ā-
rohe hoki, rānei.  

1.3 Ka whakamahi i ngā 
āhuatanga reo e hāngai ana 
ki te horopaki me te hunga 
whakarongo. 
 

Kōrero 
 

Ka whakakaha te reo whakaahua i te panga. 
 
Ka whakamahia te reo whakaahua hei 
whakapuaki kōrero i ngā ara huhua, hei peita 
hoki i tētahi pikitia ki ngā hirikapo o te hunga 
whakarongo. 
 
Ka whakamahia te tāruarua, te ororite, te kupu 
whakapehapeha, mē ētahi atu āhuatanga reo 
hei whakakaha i te hua.  

Ki te raweke i ngā āhuatanga reo hei tārai i 
te reo kōrero, me ngā paparanga tikanga i 
roto i te kōrero. 

Paearu mahi Whenu Ka mōhio Ka whakaatu 

1.4 Kia tika te reo. 
 
 
 

Tuhituhi 
 
Kōrero 
 
 

Ki ngā rerenga e whakamahi ana i te pū ‘ai’. 
 
Ki ētahi huarahi kāore e kaha whakamahia hei 
whakapuaki panga. 
 
Ki ngā te whānuitanga o ngā rerenga 
whakakahore. 
 
Ki ngā kīwā. 
 
Ki ngā rerehāngū. 
 
Ki te reretahi tūingoa me te tairite o te 
whakamahi i te takitahi, i te takitini rānei. 
 
Ki ngā pūmuri tohu. 
 
Ki ngā tūkē. 
 
Ki ētahi pūmuri kē atu. 

Ki te whakamahi i te huhua noa o ngā 
āhuatanga me ngā whakatakotoranga 
wetereo. 
Ki te whakamahi i te maha atu i ngā momo 
rerenga. 

 
 
 


